
O pitl Bambin
Idiom: Gherdëina
Meludia:  Andrè Schuen
Paroles:  Claudia Stuflesser

L ie nuet, t'ies nasciù, o pitl Bambin,
cui uedli davierc ies blòt defin,
bel daujin Ujep y Maria,
bo y musciat te fej cumpania.
Oh pitl Bambin, oh pop fantin,
ie ue te ulëi bon, oh fantulin.

Ti oma te cëla te nana tan bel,
śën dormes saurì sun si grëm mujel,
ntëur via la nuet, dlonch ora n drë scur,
ma tlo iel pesc te ies al s'gur.
Oh pitl Bambin, oh pop fantin,
ie ue te ulëi bon, oh fantulin.

La stëila cometa luna sun té,
i angiuli cianta per te laudé,
ti pitl gran cuer bat du mé per nëus,
y sun la tiera iel unì linëus.
Oh pitl Bambin, oh pop fantin,
ie ue te ulëi bon, oh fantulin.




